
Иницијална проценка на влијание на регулативата
Чекор 1: Опис на проблемите, целите што ќе се остварат со нивно решавање и можните опции за решавање на проблемите
1. Опис на проблемите 
Развој на економијата во Република Македонија е во тесна врска со развиеноста на услужниот сектор. Трговијата со услуги претставува значаен и се уште недоволно искористен извор за создавање на нови работни места што понатаму има влијание за развојот на целокупната економија.
Учеството на Република Македонија во вкупниот извоз и увоз на услуги во светот е мало. Структурата на вкупниот извоз и увоз на услуги. укажува дека диверзификацијата на услугите во економијата е сиромашна и сведена на мал број услужни сектори. Ова е причина повеќе за потребата од поттикнување на развојот на услужниот сектор во земјата .
Придонесот на услугите во поттикнувањето на развојот на економијата е условено со проширувањето на услужните активности надвор од границите на земјите и нивното слободно движење. Сепак интеграцијата на пазарот на услуги заостанува во споредба со пазарот на  стоки пред се поради тоа што трговијата со услуги вообичаено е предмет на поголема регулаторна контрола.

Постоењето на неоправдани и несразмерни на целта административни пречки за започнување на економска активност и за вршење услужни дејности иницираше потреба од донесување на општа правна рамка во услужниот сектор со истовремено усогласување со Директивата за услуги на внатрешниот пазар на ЕУ 2006/123/ЕЗ  (Директива за услуги).

Со нејзина имплементација во законодавството на Република Македонија  ќе се обезбеди непречено движење на услугите преку следните елементи: отстранување на законските и административните ограничувања за вршење услужни дејности, воспоставување на едно место преку кое вршителите на услужни дејности можат да поднесат барања за неопходните постапки за дозволи по електронски пат, унапредување на соработката помеѓу регулаторите  од одделни земји и подобрување на квалитетот на услугите. 

2. Опис на целите што се планираат да се постигнат со решавање на проблемите
Со Предлогот на Закон за услуги ќе се изврши транспонирање  на општите правила на Директивата за услуги со што ќе се овозможи отстранување на пречките за слободата на основање и вршење на услужните дејности и ќе се обезбеди правна сигурност како на вршителите на услужните дејности,  така и на корисниците на услуги. 
Со Предлогот на Закон ќе се утврди општата правна рамка за широка разновидност на услуги, при што се земаат предвид различните карактеристики на секој вид дејност или професија и нејзиниот систем на регулирање. Таа рамка се темели на динамичен и на селективен пристап, кој е составен од отстранување, како приоритетно прашање, на пречките кои можат брзо да се отстранат, а за другите, почнување процес на дополнително усогласување на одделни специфични прашања со барањата на директивата. Овој процес треба да овозможи прогресивна и координирана модернизација на националниот регулаторен систем за услужни дејности, што е од витално значење за да се овозможи Република Македонија да стане дел од  единствениот пазар на услуги во ЕУ. 
Со предлогот на закон ќе се обезбеди слободата на правото на основање врз основа на принципот на еднаков третман, кој повлекува забрана не само за секаков вид дискриминација по основ на националност, туку и за секаков вид индиректна дискриминација која се темели на други основи, но може да постигне ист резултат. 
Потребно е да се елиминираат одредени дискриминациски национални барања кои, според нивната природа, би можеле сериозно да го ограничат или дури да спречат пристап до некоја дејност или извршување на истата според слободата на основање. Предлог законот не влијае на потребата да се утврди во законодавството високо ниво на заштита на јавен интерес, особено во однос на целите на социјалната политика. Покрај тоа, во предлог законот се има предвид специфичноста на услугите од општ економски интерес и определените задачи кои им се доделени. Ова може да оправда одредени ограничувања на слободата на основање кои се предвидуваат во предлог текстот, а особено во случај кога со таквите ограничувања се врши заштита на јавното здравство и на целите на социјалната политика.
3. Идентификација на можни решенија (опции)
Со цел да се обезбеди правилна имплементација на Директивата за услуги  беа консултирани одредени законски решенија од законодавствата на држави членки на ЕУ (Република Словенија, Република Хрватска, Бугарија и Данска) во функција на натамошно усогласување со најдобрите пракси во оваа област.
Врз основа на искуствата од земјите членки на ЕУ,  во Националната програма за усогласување со законодавството на ЕУ, се предвиде имплементација на Директивата за услуги на две нивоа:
· Усогласување на одредбите во посебните закони во услужниот сектор со директивата преку идентификација и елиминација на недозволените барања за пристап и вршење на услужните дејности (Акцискиот план за усогласување со директивата за услуги е донесен Владата на Република Македонија во 2009 година кој континуирано се реализира и ажурира согласно со предвидената динамика), и

· Транспонирање на одредбите од Директивата за услуги во  хоризонтален рамковен закон за услуги. 

Со Предлог Законот за услуги како хоризонтален рамковен закон  ќе се овозможи транспонирање на општите правила од Директивата за услуги, се предвидува обврска посебните закони во услужниот сектор да се усогласат со општите правила и ќе се спречи воведувањето нови бариери при подготовка на нова регулатива во иднина во услужниот сектор. 
Чекор 2: Идентификација на трошоци, придобивки и влијанија 
Предложено решение (опција): Со предложениот Закон не се утврдуваат обврски за дополнителни финансиски трошоци.
Опис: Предлог Законот нуди правна рамка за сите засегнати субјекти во оваа област, односно за правните и физичките лица на Република Македонија и на земјите членки на ЕУ/ЕЕП, како и за надлежните државни органи и тела во оваа област.

Со Предлог законот се уредуваат општите начела и одредби за слободата на  основање, постапките на одобрување и пристапот на пазарот на услуги на вршителите на услужни дејности во Република Македонија. кои предвидуваат поедноставување на административните постапки за пристап и вршење на услужни дејности во Република Македонија,.
1. Трошоци 
- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите. НЕ: 
- Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците. НЕ
- Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците. НЕ
- Дали опцијата ќе предизвика иницијални трошоци за правните или физичките лица? Ако да, образложи ги трошоците. НЕ
- Дали опцијата ќе предизвика оперативни трошоци за правните или физичките лица. Ако да, образложи ги трошоците. НЕ
2. Придобивки
- Опис и опсег на финансиските придобивки за засегнати страни:
Предложениот Закон предвидува поедноставување на постапките за одобрување и пристап на пазарот на услуги на вршителите на услужни дејности во Република Македонија што ќе придонесе во скратување на времето потребно за добивање на согласностите и ќе ја зголеми ефикасноста на субјектиоте во оваа област. 
- Други нефинансиски придобивки за засегнати страни:
Со поедноставни административни постапки и примена на правилата за олеснување на правото на основање и слободата на давање на услуги во овие постапки се зголемува ефикасноста и ефективноста на работењето на надлежните органи и тела во постапките за одобренија што понатаму ќе влијае и на ефикасноста на сите засегнати субјекти во оваа област. 
- Ризици и претпоставки
Голем број на надлежни органи и тела како засегнати субјекти од содржината на законот, потреба за усогласување на посебните закони во услужниот сектор со одредбите од предложениот закон, како претпоставка за забавена имплементација на законот.
2. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	ДА / НЕ
	ДА / НЕ

	Влијание врз социјално исклучените и ранливи групи
	ДА / НЕ
	ДА / НЕ

	Влијание и ефекти на регулативата врз родовите аспекти и еднаквоста
	ДА / НЕ
	ДА / НЕ

	Влијание врз животната средина
	ДА / НЕ
	ДА / НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	ДА / НЕ
	ДА / НЕ

	Влијание врз правата на граѓаните 
	ДА / НЕ
	ДА / НЕ

	Дали предложените решенија вклучуваат значителни тешкотии за усогласување
	ДА / НЕ
	ДА / НЕ


Чекор 3: Консултации:
Министерството за економија, во процесот на консултации со засегнатите страни по однос на Предлогот на Законот за услуги, ќе обезбеди јавен увид во содржината на Предлогот, кој ќе биде отворен за доставување коментари, сугестии и предлози во функција на изнаоѓање на квалитетни законски решенија за надминување на проблемите во праксата. Првата верзија од Предлогот веќе е предмет на анализа во рамки на „Работната група за Поглавје 03 – Право на основање и слобода на давање на услуги“ во која учествуваат претставници од сите институции кои имаат надлежности во услужниот сектор.  
Предлогот на Законот, истотака ќе биде доставен на мислење до следните институции: Министерство за транспорт и врски, Министерство за информатичко општество и администрација, Министерство за правда, Министерство за финансии, Министерство за животна средина и просторно планирање, Агенција за храна и ветеринарство, Министерство за образование, Дирекција за заштита на личните податоци, Секретаријат за законодавство и до коморите.
Резиме на иницијалната

проценка на влијание на регулативата
1.   Краток осврт на преферираното решение/опција: 
Со Предлог законот ќе се утврди општата правна рамка за широка разновидност на услуги, при што се земаат предвид различните карактеристики на секој вид дејност или професија и нејзиниот систем на регулирање. Таа рамка се темели на динамичен и на селективен пристап, кој овозможи прогресивна и координирана модернизација на националниот регулаторен систем за услужни дејности, што е од витално значење за да се овозможи Република Македонија да стане дел од  единствениот пазар на услуги во ЕУ. 
Истовремено со Предлог законот ќе се обезбеди слободата на правото на основање врз основа на принципот на еднаков третман, кој повлекува забрана не само за секаков вид дискриминација по основ на националност, туку и за секаков вид индиректна дискриминација која се темели на други основи, но може да постигне ист резултат. 
Со предложениот Закон ќе се обезбеди отстранување на законските и административните ограничувања за давање услуги, воспоставување на едно место преку кое вршителите на услужни дејности можат да поднесат барања за неопходните постапки за дозволи по електронски пат, унапредување на соработката помеѓу регулаторите  од одделни земји и подобрување на квалитетот на услугите.
2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:
1. Анче Трифунов, државен секретар во Министерството за економија,
2. Билјана Д.Стојановска, државен советник трговија и евроинтеграции во Министерството за економија,
3. Илир Шабани, раководител на Сектор за меѓународна трговска соработка  во Министерството за економија, 
4. Снежана Николовска, советник во Сектор за меѓународна трговска соработка во Министерството за економија.
3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:
1. Анче Трифунов, државен секретар во Министерството за економија и
2. Билјана Д. Стојановска, државен советник во Министерството за економија.
Изјава од министерот за економија
за иницијалната проценка на влијание на регулативата
Изјавувам дека предложениот материјал за иницијална проценка на
влијанието на регулативата/ предлог закон
	1.
	Има / Нема влијание
	врз Буџетот на Република Македонија во висина поголема од 600.000.000 денари.

	2.
	Има / Нема влијание
	врз усогласеноста со законодавството на Европска Унија.

	3.
	Има / Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Има / Нема влијание
	врз економијата и врз обемот на државна помош.

	5.)
	Има / Нема влијание
	врз животната средина.

	6.)
	Има / Нема влијание
	врз социјалната положба на граѓаните.

	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување: /
Вклучени организации и претставници: Министерство за информатичко општество и администрација
Свое мислење дадоа следниве организации: /
	ДА/НЕ

	8.
	Сите забелешки и предлози од заинтересираните страни се земени во предвид.
	ДА/НЕ

	9.
	Предлог законот е лекториран.
	ДА/НЕ

	10.
	Спроведени се меѓуресорски консултации. 


	ДА /НЕ

	11.
	Дали предлог законот предвидува управна постапка?
	ДА /НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	ДА/НЕ


      Изјава од министерот за економија
Јас, Valon Saraqini, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот за економија :

      Датум:
................................................................................


 

